












Статистик кўрсаткичларга изоҳлар
 Саноат маҳсулоти ишлаб чиқариш ҳажми – корхона томонидан ишлаб чиқа-

рилган тайёр маҳсулотлар, ярим тайёр, четга сотишга мўлжалланган, носаноат бўлинма-
ларга ва капитал қурилишга мўлжалланган маҳсулотлар ҳажмини ўз ичига олади:
ишлаб чиқарилиши ҳисобот даврида тугалланмаган узоқ муддатли маҳсулотларни ишлаб 
чиқариш бўйича ишлар; саноат тусидаги ишлар (хизматлар).

 Саноат ишлаб чиқаришида ўзгариш индекслари – солиштирма даврларда
маҳсулотлар (ишлар, хизматлар) физик ҳажмининг ўзгаришини тавсифловчи нисбий 
кўрсаткичдир.

 Истеъмол товарлари – асосан шахсий истеъмол ёки фойда олиш билан боғлиқ 
бўлмаган бошқа мақсадларда фойдаланадиган саноат маҳсулотлари; истеъмол моллари 
ишлаб чиқариш ҳажми амалдаги нархларда (ҚҚС ва аксизлар бундан мустасно)
ҳисоблаб чиқилади.

 Натура кўринишида саноат ишлаб чиқариши ҳажми – бошқа корхоналарга
жўнатиш учун ёки ишлаб чиқаришга мўлжалланган маҳсулотларни, шу жумладан,
корхонанинг саноат эҳтиёжлари учун сарфланган маҳсулотларни ўз ичига олади, яъни 
ялпи маҳсулот.

 Ишлаб чиқаришни технологик ривожланиш даражасига кўра гуруҳлаш
Евростат технологик фаолиятининг таснифи асосида ишлаб чиқилган.

 Маҳаллийлаштириш даражаси – ишлаб чиқаришда ишлатиладиган маҳаллий 
материаллар, меҳнат ва интеллектуал ресурсларнинг улушини белгилайди; маҳаллий-
лаштириш даражасини ҳисоблашда харажатлар, солиқ тўловлари ва ишлаб чиқариш 
жараёнига бевосита алоқадор бўлмаган бошқа имтиёзлар ҳисобга олинмайди.

 Маҳсулот сотиш ҳажми – савдо нархларида келтирилади (ҚҚС ва аксиялар 
бундан мустасно).

 Миллий валютада экспорт қилинадиган маҳсулотларнинг қиймати –
Ўзбекистон Республикаси Марказий банкининг курси бўйича ҳисоб-китоб қилган ҳолда
тўлдирилади.

     Тоғ-кон саноати ва очиқ конларни ишлаш – табиатда қаттиқ жинслар
шаклида учрайдиган (кўмир, руда), суюқ ҳолатда учрайдиган (нефт) ёки газсимон 
ҳолатда учрайдиган (табиий газ) фойдали қазилмаларни қазиб олишни ўз ичига 
олади.

      Ишлаб чиқарадиган саноат – янги маҳсулот чиқариш мақсадида модда
ёки компонентларни, материалларни физик ёки кимёвий қайта ишлашни, гарчи 
ишлаб чиқаришнинг маълум тури учун бирдан-бир тўлиқ меъзон ҳисобланмаса 
ҳам, ўз ичига олади.

         Электр, газ, буғ билан таъминлаш ва ҳавони кондициялаш – электр энергия-
сини, табиий газни, буғни, иссиқ сувни ва шу кабиларни доимий тармоқлар – кабеллар, 
қувурлар, сув қувурлари орқали етказиб бериш билан боғлиқ фаолиятни ўз ичига олади. 

    Сув билан таъминлаш, канализация тизими, чиқиндиларни йиғиш
ва утилизация қилиш – қаттиқ ва суюқ, саноат ва маиший, шунингдек, заҳарлан-
ган чиқиндиларнинг барча турларига ишлов бериш (йиғиш, қайта ишлаш
ва йўқотиш)ни ўз ичига олади.

